
Annotatsiya. Ushbu maqolada Qashqadaryo viloyati sharoitida poliz 

ekinlarining asosiy zararkunandalaridan biri poliz qo’ng’izi (Epilachna 

Chrysomelina Fabricius) zararkunandasining  tarqalishi va bioekologiyasi haqida 

malumotlar keltirilgan. 

Kalit so‘zlar: Poliz qo’ng’izi (Epilachna Chrysomelina Fabricius), 

bioekologiya, zararkunanda. 

 

 Аннотация. В данной статье представлена информация о 

распространении и биоэкологии бахчевого жука (Epilachna Chrysomelina 

Fabricius), одного из основных вредителей бахчевых культур в условиях 

Кашкадарьинской области. 

Ключевые слова: Огородный жук (Epilachna Chrysomelina Fabricius), 

биоэкология, вредитель. 

 

   Kirish: O‘zbekiston Respublikasi Prezidentining 2022 yil 28 yanvardagi 

PF-60-son Farmoni 2022-2026 yillarga mo‘ljallangan yangi O‘zbekistonning 

taraqqiyot strategiyasi to‘g‘risidagi qarorda keltirilgan qishloq xo‘jaligini ilmiy 

asosda intensiv rivojlantirish orqali dehqon va fermerlar daromadini kamida 2 

baravar oshirish, qishloq xo‘jaligining yillik o‘sishini kamida 5 foizga yetkazish 

nazarda tutilgan vazifalarni bajarish dolzarb hisoblanadi. Poliz ekinlari 

zararkunandalar va kasalliklarga juda ta‘sirchan bo‘lib, ularga qarshi zarur chora – 

tadbirlar ko‘rilmagan taqdirda poliz ekinlari hosilining katta qismi yo‘qotilishi yoki 

o‘simlik butunlay hosil bermasligi ham mumkin.  

Shu sasbabli poliz ekinlarida zararkunandalarning biologik va ekologik 

xususiyatlarini o‘rganish va ularga qarshi samarali kurash choralarini ishlab chiqish 

dolzarb masala deb hisoblaymiz. 

Poliz qo‘ng‘izi-(Epilachna Chrysomelina Fabricius) Markaziy Osiyo 

janubida bodring, qovoq va ayniqsa qovun barglarini va sapchalarini yeb, ancha 

ziyon keltiradi. Bu hasharotga qarshi o‘z vaqtida kurash olib borilmasa, ayrim 

yillarda  

 

1-rasm."Bog`i ko`kdala" fermer xo’jaligidagi tarvuz ekilgan maydonda 

poliz qo‘ng‘izining rivojlanishini monitoring qilish jarayoni 2025. y. 

 

butun poliz hosilini yo‘q qilib yuboradi, yosh o‘simliklar esa nobud bo‘ladi. 

Zararlangan tarvuz va qovunlar, ayniqsa qirqma qovun uzoq vaqt saqlash uchun 

yaroqsiz bo‘lib qoladi chirib ketadi. Qo‘ng‘izi 7-8 mm kattalikda bo‘lib, keng oval 

shaklida; tanasining past tomoni yassi, usti juda qabariq; rangi qizil-qo‘ng‘ir; 

qanotustliklarida 6 tadan qora dog‘i bor. Poliz ekinlari ko‘karib chiqadigan davrda 

uyg‘ongan qo‘ng‘izlar yosh barglar bilan oziqlanadi. Qo‘ng‘izlarning uyg‘onishi 

uzoq davom etib, ular dalalarda sekin-asta ko‘payib boradi. Poliz qo‘ng‘izi o‘zi 

yashagan erda turli o‘simlik qoldiqlarining ostida qishlab chiqadi. Uni qamish 

poyasida ham topishgan. Bahorda qo‘ng‘izlarning uyg‘onishi ancha cho‘ziladi va 

poliz ekinlarining ko‘karish davriga to‘g‘ri keladi. 

Poliz qo‘ng‘izini rivojlanish fenologiyasi               1-Jadval 

 

Qo‘ng‘izlari ekinlarga uchib o‘tib qo‘shimcha oziqlanadi, o‘simlik 

barglarining ust tomoniga 20-50 tadan g‘uj qilib tuxum qo‘yadi. Yana 3-5 kundan 

keyin ulardan lichinkalar chiqadi va barg to‘qimalarini qirtishlab oziqlana 

boshlaydi. Lichinkalar 15-25 kun mobaynida uch marta po‘st tashlab rivojlanadi. 

Ikkinchi yoshidan boshlab bargni kemirib teshiklar hosil qiladi, barg 

tomirlarinigina qoldiradi. So‘nggi po‘st tashlaganidan keyin barg orasida 

g‘umbakka aylanadi, 8-10 kundan keyin undan yangi bo‘g‘in qo‘ng‘izi uchib 

chiqadi.  

 

 

 

 

 

2-rasm.Poliz qo‘ng‘izi-(Epilachna Chrysomelina Fabricius) ning 

imagosi, tuxumi va lichinkasi 

 

O‘rta Osiyo sharoitida poliz qo‘ng‘izi yiliga uch bo‘g‘in berib rivojlanadi. 

Bahorda qo‘ng‘izlarning uyqudan chiqish muddati cho‘zilganligi sababli 

bo‘g‘inlar bir-biriga chalkashib, bir vaqtning o‘zida zararkunandaning turli 

https://www.google.com/imgres?imgurl=https://nzacfactsheets.landcareresearch.co.nz/factsheet/images/Image2A9Nlarge.jpg&imgrefurl=https://nzacfactsheets.landcareresearch.co.nz/factsheet/InterestingInsects/Hadda-beetle---Epilachna-vigintioctopunctata.html&docid=EbKMl3pGVi6wTM&tbnid=LUsnaTGNSO9yQM:&vet=10ahUKEwiFz9-mmOnbAhWB3SwKHf-iBR0QMwhYKBowGg..i&w=860&h=787&safe=active&bih=809&biw=1440&q=epilachna chrysomelina&ved=0ahUKEwiFz9-mmOnbAhWB3SwKHf-iBR0QMwhYKBowGg&iact=mrc&uact=8
https://www.google.com/imgres?imgurl=http://lambalgen.jalbum.net/Lesbos 2010/slides/Larve van Epilachna chrysomelina (twaalf stippelig) Lieveheersbeestje.jpg&imgrefurl=http://lambalgen.jalbum.net/Lesbos 2010/slides/Larve van Epilachna chrysomelina (twaalf stippelig) Lieveheersbeestje.html&docid=DC3wqkXsHnWmHM&tbnid=wUInCU44aGjBGM:&vet=10ahUKEwiFz9-mmOnbAhWB3SwKHf-iBR0QMwhaKBwwHA..i&w=800&h=542&safe=active&bih=809&biw=1440&q=epilachna chrysomelina&ved=0ahUKEwiFz9-mmOnbAhWB3SwKHf-iBR0QMwhaKBwwHA&iact=mrc&uact=8

shakllarini uchratish mumkin bo‘ladi. Uchinchi bo‘g‘in qo‘ng‘izlari qishki uyquga 

ketadi. 

Xulosa va takliflar. Tadqiqotlarimiz davomida poliz qo‘ng‘izining katta 

zarari to‘g‘risida ilmiy manbalarda keltirilgan ko‘plab ma‘lumotlarga qaraganda 

V.V.Yaxontovning ma‘lumotiga ko‘ra Tojikistonda qovun va bodringning ertangi 

ekin hosili 70-75%, kechki ikkinchi ekinlar hosili esa 90-100% gacha ushbu 

zararkunanda tomonidan yo‘qotiladi. Shunday qilib, poliz qo‘ng‘izining sonini 

boshqarishda entomofaglarning ahamiyati katta bo‘lib, o‘simlikda 

zararkunandaning miqdorini iqtisodiy xavflilik chegara sonidan past holatda ushlab 

turishi, hosilni pestitsidlardan ishlatmasdan ekologik toza tarvuz yetishtirish 

imkonini beradi. Zararkunanlarga qarshi biologik kurash choralarini yanada 

chuqurlashtirish, yangi entomofag turlarini topish va ularni qo‘llash yuzasidan 

tavsiyalar ishlab chiqish muhim ahamiyat kasb etmoqda. 

